
Yurt taraqqiyoti yo‘lida birlashaylik!

Унда охирги йилларда Ўз-
бекистон ва Туркия мамла-
катлари ўртасидаги дўстона 
алоқаларнинг ривож топиб, 
янги босқичга кўтарилгани, шу 
аснода икки мамлакат касаба 
уюшмалари ўртасидаги ҳам-
корликнинг ривож ланиб бора-
ётгани хусусида сўз борди. 

Дастлаб Ўзбекистон касаба 
уюшмалари Федерацияси раиси 
Қудратилла Рафиқов меҳмон-
ларга мамлакатимизда Прези-
дентимиз Шавкат Мирзиёев та-
шаббуси билан инсон қадрини 
улуғлаш ва манфаатларини таъ-
минлаш борасида амалга оши-

рилаётган тизимли ислоҳотлар 
ва дилларга қувонч бахш эта-
ётган натижалар тўғрисида ба-
тафсил сўзлаб берди. 

Ўз навбатида, Туркия Ме-
таллар иттифоқи касаба уюш-
маси бош котиби Талипхан 
Киймаз икки давлат Прези-
дентлари саъй-ҳаракатлари би-
лан ўзаро манфаатли дўстона 
ҳамкорлик алоқаларининг то-
бора ривож топиб бораётгани, 
мазкур жараён касаба уюш-
малари ҳамкорлигида ҳам акс 
этаётганини мамнуният билан 
қайд этди. 

– Амалга оширилаётган туб 

ислоҳотларнинг натижаларини 
ўз кўзим билан кўриб, жуда 
қувондим, – деди, жумладан, 
 Талипхан Киймаз. – Тошкент-
нинг қанчалар гўзаллашиб кет-
ганидан ҳайратландим. Ўзбе-
кистон касаба уюшмалари фао-
лияти билан танишар эканман, 
шунга амин бўлдимки, сизлар-
дан ўрганадиган жиҳатларимиз 
жуда кўп экан. Ўзаро ҳамкорлик 
алоқаларимизни бундан буён 
ҳам ривож лантириш орқали Ўз-
бекистон касаба уюшмалари-
нинг меҳнаткашлар ҳуқуқ ва 
манфаатларини ҳимоялаш бо-
расидаги илғор таж рибаларини 

 оммалаштиришга эришамиз, 
деган умиддаман. 

Учрашув якунида Ўзбекис-
тон металлургия ва машина-
созлик саноати ходимлари ка-
саба уюшмаси Республика 
кенгаши ва Туркия Металлар 
иттифоқи касаба уюшмаси ўр-
тасидаги ҳамкорлик алоқала-
рини янада ривожлантириш ва 
ўзаро тажриба алмашиш хусу-
сида келишиб олинди.  

Ўзбекистон касаба 
уюшмалари Федерацияси 

Матбуот хизмати

ҲАМКОРЛИК ЯнАдА 
РИВОЖЛАнАдИ

Ўзбекистон касаба уюшмалари Федерациясида Туркия Металлар иттифоқи касаба 
уюшмаси бош котиби Талипхан Киймаз билан учрашув бўлиб ўтди. 

Кун
нафаси

Божхона қўмитасида 
Америка Қўшма Штатла-
рининг Ўзбекистондаги 
фавқулодда ва мухтор эл-
чиси Жонатан Хеник бош-
чилигидаги делегация би-
лан учрашув бўлиб ўтди.

Самарқанддаги «Ипак 
йўли» туризм ва маданий 
мерос халқаро универси-
тети қошидаги Арт-Рези-
денцияда Шаржа амирлиги-
нинг археологик топилма-
лари кўргазмаси очилди.

«Дунё» ахборот агент-
лигининг хабар беришича, 
Ўзбекистон элчиси Равшан 
Усмонов Британия Бизнес 
ва савдо бўйича давлат ко-
тибининг парламент ўрин-
босари, экспорт вазири 
лорд Малколм Оффорд би-
лан учрашди.

Ўзбекистон ташқи ишлар 
вазирининг биринчи ўрин-
босари Баҳромжон Аълоев 
Ўмон Султонлиги элчиси 
Вафо Жабр Носир Ал-Бусай-
дий билан учрашди.

«Яшил 
макон»га 
муносиб 

ҳисса

ЎЗБЕКИСТОн ВА 
ТОЖИКИСТОн 
ЎРТАСИдАГИ 

МУнОСАБАТЛАРдА 
ЯнГИ ТАРИХИЙ дАВР

Ўзбекистон Республикаси 
Президенти Шавкат Мирзиёев 

Тожикистон Республикаси 
Президенти Эмомали Раҳмоннинг 

таклифига биноан 18-19 апрель 
кунлари давлат ташрифи билан 

ушбу мамлакатда бўлди.

Ташриф давомида:
Президент Шавкат Мирзиёев Душанбеда 

катта тантана билан кутиб олинди.

Душанбедаги «Қасри Миллат» қароргоҳида 
давлат ташрифи билан Тожикистонга келган 
Ўзбекистон Республикаси Президенти Шавкат 
Мирзиёевни расмий кутиб олишга бағишланган 
тантанали маросим бўлди.

Душанбедаги «Қасри Миллат» давлат қарор-
гоҳида Ўзбекистон Республикаси Президенти 
Шавкат Мирзиёев ва Тожикистон Республикаси 
Президенти Эмомали Раҳмон тор доирада учра-
шув ўтказдилар.

Ўзбекистон Республикаси Президенти  Шавкат 
Мирзиёев ва Тожикистон Республикаси Прези-
денти Эмомали Раҳмон музокараларни икки мам-
лакат расмий делегациялари иштирокида кенгай-
тирилган таркибда давом эттирдилар.

Олий даражадаги музокаралар якунида Ўз-
бекистон Республикаси Президенти Шавкат 
 Мирзиёев ва Тожикистон Республикаси Прези-
денти Эмомали Раҳмон Иттифоқчилик муноса-
батлари тўғрисидаги шартномани имзоладилар. 
Давлат раҳбарлари ҳузурида икки томонлама 
ҳужжатларни алмашиш маросими бўлиб ўтди.

УчрашувБухоро
вилояти

Учрашувда Соғлиқни 
сақлаш ходимлари касаба уюш-
маси Республика кенгаши раи-
 си Фарҳод Ханапияев ҳамда 
Жамоат хизмати интернацио-
нал Европа федерацияси ёшлар 
кенгаши ҳамраиси Алина Тан-
келюн Бухоро, Хоразм, Навоий 
ва Қорақалпоғистон Республи-
каси ёшлари билан мулоқот ўт-
казди.   

Очиқ мулоқот аввалида 
Алина Танкелюннинг муваф-
фақиятга эришиш сирлари ва 
омма олдида маъруза қилиш 
маданиятига доир интерактив 
тақдимоти тингланди. Шундан 

сўнг Ф.Ханапияев мамлака-
тимиз соғлиқни сақлаш тизи-
мида касаба уюшмалари аъзо-
лари, айниқса, ёш ходимлар-
нинг ҳуқуқ ва манфаатларини 
ҳимоя қилиш борасида олиб 
борилаётган ислоҳотларга тўх-
талди. Ёшлар ва бизнесни қўл-
лаб-қувватлаш йили бу бора-
даги саъй-ҳаракатларга янада 
юқори кайфият бағиш лаши 
 эътироф этилди. Соғлиқни 
сақлаш ходимлари касаба 
уюшмаси тизимида ёшларга 
оид давлат сиёсатини амалга 
ошириш ҳамда тармоқдаги ёш 
ходимларни қўллаб-қувват-

лашга қаратилган Дастур дои-
расида  ташкил этилган маз-
кур учрашув тизимда  фаолият 
олиб бораётган ёш ходимлар-
нинг ташаббус ва қизиқиш-
ларини яқиндан ўрганиш 
ҳамда уларнинг раҳбарият би-
лан тўғридан-тўғри очиқ му-
лоқотларини йўлга  қўйиш, 
таклифлари асосида янги 
 лойиҳаларни ҳаётга татбиқ 
этиш мақсадида ташкил эти-
лаётгани айтиб ўтилди.

– Соғлиқ, бойлик, куч-қуд-
рат, шон-шавкат, мансаб тор-
тиб олиниши мумкин, – деди 
Ф.Ханапияев. – Фақат билим-

нигина ҳеч ким тортиб олол-
майди. Шу боис сиз азиз 
ёшларимиз муттасил билим 
эгаллашингиз, тажриба орт-
тиришингиз, касбий фаоли-
ятни бойитишингиз шарт ва 
зарур.

Йиғинда ташаббускор, фаол 
иқтидор эгалари сўзга чиқиб, 
корхоналарда ёшларга оид дав-
лат сиёсати бўйича олиб бо-
рилаётган ишлар ҳақида фикр 
билдирдилар, ўз таклифларини 
ўртага ташладилар.

Тадбирда ёш оилаларга 
имтиёзли кредитлар, ссуда 
маб лағлари асосида уй-жой 

бериш, тизим ходимлари ора-
сида гендер тенглиги имкони-
ятларидан кенг фойдаланиш, 
ходимларнинг хорижда таъ-
лим олишини қўллаб-қувват-
лаш ва бошқа қатор масала-
лардаги саволларга батафсил 
жавоблар берилди. 

«Ўзбекистон бўйлаб саёҳат 
қил!»  дастурига асосан меҳ-
монларнинг Бухоро вилояти-
даги  муқаддас қадамжолар, 
диққатга сазовор жойлар бўй-
лаб саёҳати ташкил қилинди.

дилдора иБроҲимова
«ISHONCH»

ЁШЛАР БИЛАн МУЛОҚОТ

DAVR Ilm ila kimning dili ravshan erur,
U zamon ichra salomat tan erur.

Farididdin Attor

«Яшил макон»га 
муносиб ҳисса

– Шу йилнинг 29 март куни ўтказил-
ган видеоселектор йиғилишида давлати-
миз раҳбари «Яшил макон» умуммиллий 
лойи ҳаси доирасида 125 миллион туп кўчат 
экиш бўйича масъул раҳбарларга топшириқ 
берган эди, – дейди Ўзбекистон касаба уюш-
малари Федерацияси раисининг маслаҳат-
чиси Ҳаётжон Шарипов. – Мазкур вазифа-
дан келиб чиқиб, Федерация раисининг 
тегишли қарори билан тизимдаги барча 
ташкилотларда 1 апрелдан 10 май кунига 
қадар «Долзарб 40 кунлик» эълон қилинди. 
Белгиланган сана мобайнида тармоқ касаба 
уюшмаларининг респуб лика кенгашлари, 
Федерациянинг Қорақалпоғис тон, вилоят-
лар ва Тошкент шаҳар кенгашлари, тасар-
руфдаги ташкилотлар умумий ҳисобда 300 
минг дона кўчат экишади. 

Йиғилганлар нуронийларнинг дуои фо-
тиҳаси билан ишга киришдилар. Уюшқоқ-
лик билан ўтказилаётган мазкур тадбирда 
умумий ҳисобда беш ярим гектар ерга беш 
ярим минг тупга яқин мевали ва манзарали 
кўчат экиш режалаштирилган. Шундан 860 

тасини мевали дарахтлар кўчатлари таш-
кил этади.

– Боғ ҳудуди Ўзбекистон касаба уюш-
малари Федерацияси Капитал қурилиш 
бош қармаси томонидан карталарга ажра-
тиб чиқилди. Сўнг йўл, экиладиган май-
донларни кўчатларнинг турлари бўйича 
тримбл аппаратида мувофиқлаштирдик, 
– дейди «Kasaba-loyiha» МЧЖ директори 
Ғайрат Иброҳимов. – Боғда ходимлар хо-
наси ва бошқа зарур объектлар қурилади. 
Кўчатларни парваришлаш мақсадида боғ-
бон штатлари очилиб, ходимлар бирикти-
рилади. Марказий йўл томонга манзарали 
кўчатлар, гуллар қадалади. 

Бир сўз билан айтганда, «Ўзбекистон ка-
саба уюшмалари боғи» шунчаки кўзбўямачи-
лик ёки урҳо-ур билан номигагина яратила-
ётгани йўқ. Боғ келажакда катта комплексга 
айлантирилади. Зотан, бунга ҳозирдан замин 
ҳозирланяпти.

Ғуломжон мираҲмЕдов,
Қувончбек ТЎраЕв (фото)

«ISHONCH» мухбирлари

Ташаббус

2024 йил 19 апрель куни эрта тонгдан Ўзбекистон 
касаба уюшмалари Федерацияси раҳбарияти,  фаоллари, 

ишчи-хизматчилари Тошкент вилояти,  Нурафшон 
шаҳри,  «Қумариқ» маҳалласи ҳудудида ташкил этилган 
«Ўзбекистон касаба уюшмалари боғи»да жам бўлишди.

Абу Али ибн Сино номидаги Бухоро давлат тиббиёт институтида  «Раҳбар ва ёш ходимлар», «Раҳбар ва ёшлар» учрашувлари ташкил этилди.

Ташриф давомида:

ЎЗБЕКИСТОн ВА 
ТОЖИКИСТОн 
ЎРТАСИдАГИ 

МУнОСАБАТЛАРдА 
ЯнГИ ТАРИХИЙ дАВР

Ўзбекистон Республикаси 
Президенти Шавкат Мирзиёев 

Тожикистон Республикаси 
Президенти Эмомали Раҳмоннинг 

таклифига биноан 18-19 апрель 
кунлари давлат ташрифи билан 

ушбу мамлакатда бўлди.

president.uz хабарлари 
асосида тайёрланди

Ўзбекистон ва Тожикистоннинг мада-
ният ва санъат арбобларидан бир гуруҳи 
юксак фахрий унвонлар билан тақдир-
ланди.

Душанбе шаҳридаги «Кўҳи Борбад» 
санъат саройида Ўзбекистон ва Тожикис-
тон санъат усталари иштирокида «Дўст-
лик оқшоми» бўлиб ўтди. Ўзбекистон 
Президенти Шавкат Мирзиёев ва Тожи-
кистон Президенти Эмомали Раҳмон кон-
цертни биргаликда томоша қилдилар.

Ўзбекистон Республикаси Президенти 
Шавкат Мирзиёев Тожикистонга давлат 
ташрифи доирасида 19 апрель куни ушбу 
мамлакат Олий Мажлиси Намояндагон 
мажлиси Раиси Маҳмадтоир Зокирзода 
билан учрашув ўтказди.

Душанбега давлат ташрифи доира-
сида Ўзбекистон Республикаси Прези-
денти Шавкат Мирзиёев Тожикистон 
Рес публикаси Бош вазири Қоҳир Расул-
зодани қабул қилди.

Президентлар Шавкат Мирзиёев ва 
Эмомали Раҳмон Ўзбекистоннинг Ду-
шанбе шаҳридаги элчихонаси янги бино-
сини тантанали очиб бердилар.

Ўзбекистон Президенти Шавкат 
 Мирзиёев Тожикистон Президенти 
 Эмомали Раҳмон билан биргаликда Ду-
шанбеда ташкил этилган Ўзбекистон са-
ноат маҳсулотлари кўргазмасига ташриф 
буюрди.

Ўзбекистон Республикаси Президен-
тининг Тожикистонга давлат ташрифи 
доирасидаги тадбирлар якунига етди. 
 Аэропортда давлатимиз раҳбарини Пре-
зидент Эмомали Раҳмон кузатиб қўйди.

Abu Rayhon Beruniy

Бу ерда 444 киши меҳнат қилар 
экан. Уларнинг иш юритиш жара-
ёнлари ва меҳнат шароитлари ўзига 
хос. Муҳими, улкан иншоотлардан 
унумли фойдаланилаётгани ва уску-
налар оқилона бошқарилаётгани ша-
рофати ўлароқ, уйларимизга иссиқ-
лик ва иссиқ сув етказиб берилади. 

– Корхонамизда бир йилда 340,5 
миллион квт/соат электр энергия-
 си ва 1 млн. 600 минг Гкал иссиқ-
лик ишлаб чиқарилади, – дейди мар-
казнинг автоматика ва ўлчов цехи 
бош лиғи Тоҳир Ғуломов. – Бугунги 
кунда янги трубина заводимиз синов 
жараё нида. Агар у ҳам ишга туши-
рилса, қувват яна 64 минг киловатт 
электр энергияси билан бойийди. 
Шунинг баробарида 26 та янги иш 
ўрни яратилади. 

Тоҳир ака 34 йилдан бери шу кор-
хонада ишлайди. Дастлаб марказ-
лаштирилган таъмирлаш цехида фао-
лият юритди, маълум муддат чилан-

гарлик қилгач, қозон-турбина цехида 
меҳнат қила бошлади. Бора-бора ав-
томатика ва ўлчов цехи бошлиғи да-
ражасига етди. Ҳар куни эрталаб бу 
ерга келиб, кунлик ишларини режа-
лаштиради. Ходимлар билан суҳбат-
лашиб, улар ўз вазифаларини қан-
дай бажараётганини сўраб-суришти-
ради. Азбаройи касбини севганидан 
икки ўғлини энергетика соҳасига қи-
зиқтирди. Ҳозир улар ҳам марказда 
турли лавозимларда ишлашмоқда.

– Бизнинг асосий вазифамиз ав-
томатик равишда ишлайдиган уску-
наларни назорат қилиб боришдан, 
истеъмолчиларга электр энергияси 
ва иссиқлик узлуксиз етказиб бери-
лишини таъминлашдан иборат, – дея 
сўзида давом этади суҳбатдошимиз. 
– Шунга кўра, уларни махсус экран 
орқали кузатиб турамиз. Бирортаси 
ишламай қолса, датчиклар сигнал 
беради. Дарҳол ўша жойга бориб, но-
созликни бартараф этамиз. Таъми-

нотларда узилиш бўлмаслиги учун 
тўрт сменада иш юритамиз. Яна бир 
гап. Авваллари цехларимиз ичида ҳа-
рорат иссиқ ва шовқин баланд бўлиб, 
меҳнат жараёнини мураккаблашти-
рарди. Эндиликда янги ва замонавий 
технологик ускуналар билан жиҳоз-
ланган цехлар ишга туширилган. 
Улардаги ҳарорат ва шовқин олдин-
гига нисбатан анча паст. Бу эса, са-
марали ишлаш учун қулай. 

Корхона ишчи-ходимларининг 
95 нафари хотин-қизлардан иборат. 
Улардан бири 28 йиллик тажрибага 
эга Сайёра Раҳимбердиевадир.

– Мен кимё-тозалаш цехида 
ишлайман, – дейди у. – Бу ерга илк 
бор келганимда йирик ускуналарни 
кўриб, ваҳимага тушганман. Хай-
риятки, ҳамкасбларимнинг ёрдами 
ва қўллаб-қувватлаши билан тезда 
ишимга мослашиб кетдим. Эрталаб 
соат 8 дан кечки соат 8 гача ишлай-
миз. Кейин ишни навбатдаги сменага 

топширамиз. Мана бу фильтр деб ном-
ланувчи ускуналарда иссиқлик тизи-
мига мўлжалланган сув  кимёвий мод-
далар ёрдамида тозаланиб, умумий 
қувурга йўналтирилади. Агар сув то-
заланмаса, хонадонлардаги иситиш 
мосламалари ва қувурлар ичига ҳар 
хил моддалар ёпишиб, сув ўтолмай 
қолиши мумкин. Бу бутун иситиш ти-
зими фаолиятига салбий таъсир кўр-
сатади. Кўп қаватли уйлардаги қувур-
лар ичида сув қанчалик яхши айланса, 
иситиш ускуналари ҳам шунча яхши 
ишлайди ва юқори қаватлардаги хо-
надонлар бинойидек иситилади. Биз 
йиллар давомида бу ерда ишлагани-
миз боис манави ускуналардан чиқа-
ётган шовқинга ўрганиб қолганмиз. 
Қолаверса, қулоғимизга махсус қулоқ-
чин тақиб оламиз. Гоҳ-гоҳида ускуна-
лар ишлашини назорат қилиш учун 
ташқарига чиқиб, уларни текшириб 
турамиз. 

Сайёра опа ўз ишидан мамнун-

лигини айтди. Ўтган йили бир гуруҳ 
ҳамкасблари қатори «Нуроний» са-
наторийсида дам олиб қайтганини, 
Самарқанд ва Бухоро шаҳарларига 
 саёҳатга борганини ҳам тилга олди. 

Корхонадаги иш жараёнлари ўн-
дан ортиқ алоҳида-алоҳида бинода 
амалга оширилади. Асосий вазифани 
100 дан зиёд техника, қурилма ва шо-
вуллаб турган улкан ускуналар ба-
жарса-да, ҳаммаси инсон томонидан 
бошқарилади. Масалан, махсус лабо-
ратория бўлимида вақти-вақти билан 
ҳар бир техник ускуна қандай ишла-
ётгани текшириб турилади. Бош бош-
қарув шити эса иссиқлик электр мар-
казининг юраги саналади. Бу ерда 
бутун марказга қарашли ўндан ошиқ 
цехлардаги қурилмаларнинг ишлаши 
назорат қилинади. Экран ва ундаги 
датчиклар марказдаги ҳар бир бино 
ичидаги қурилма ҳолатини акс этти-
риб туради. Навбатчилик қисмидаги 
электромонтёрлар носозлик келиб 
чиққан ускунани ёки белгиланган 
тартиб бўйича ўчирилиши лозим бўл-
ган қурилмани ишдан тўхтатиб ёки 
яна ишга тушириб беради. 

– Ишимизнинг хавфли томони 
мунтазам электр токи билан ишлай-
миз, – дейди электромонтёр Эркин 
Фозилов. – Бу энергия рангсиз ва 
овозсиз. Ундан ниҳоятда эҳтиёт бў-
лиш зарур. Шу боис мен бу соҳада 9 
йилдан буён тинч-хотиржам ишлаб 
келяпман. Баъзан электр таъмино-
тида узилиш рўй берса, дарҳол уни 
бартараф этишга киришамиз.

Биз иссиқлик электр марказида 
касаба уюшмалари томонидан иш-

чи-ходимларга қандай эътибор қара-
тилаётгани билан ҳам қизиқдик. Ис-
сиқлик электр станциялари бирлаш-
ган касаба уюшма қўмитаси раиси 
ўринбосари Темурбек Бекмирзаев-
нинг айтишича, ўтган йили 10 нафар 
ходим турли санаторийларда даво-
ланган, 50-60 нафари «Кристалл» 
оромгоҳида дам олган. Ишчиларнинг 
30 нафар фарзандлари эса ёзги таъ-
тилда энергетика тизими ходимла-
рининг фарзандларига мўлжаллан-
ган «Камалак» ва «Афсона» болалар 
оромгоҳларига юборилган. 

– Шунингдек, байрамларда ишчи-
ларга ўз вақтида мукофот пуллари, 
нафақага чиқаётган ходимларга мод-
дий ёрдам ва эсдалик совғалари бе-
риб борилади. – дейди Темурбек Бек-
мирзаев. – Шунинг учун ҳам бу кор-
хонада ишлаш ҳар бир ишчи-ходим 
учун фахрга айланган. Қолаверса, 
бу йил санаторийга йўлланма билан 
борувчиларни 30-40 нафарга, «Крис-
талл»да ҳордиқ чиқарадиган иш-
чи-ходимларни 100 нафарга етказ-
моқчимиз. 

Ҳа, қайси корхона-ташкилотда 
ходимлар учун қулай шароитлар 
яратилса, улар ҳар томонлама қўл-
лаб-қувватланса, фидойи ходимлар, 
ўз ишининг моҳир усталари кўпа-
яди, «Устоз – шогирд» анъанаси ри-
вожланади. Бунга Тошкент иссиқ-
лик электр марказидаги жараёнлар  
яққол мисол бўла  олади. 

Зебо НамоЗова, 
Қувончбек ТЎраЕв (фото)

«ISHONCH» мухбирлари

№ актив Йил 
бошига

Йил 
охирига Пассив Йил 

бошига 
Йил 

охирига

1 Асосий воситалар     Устав капитали 500000 500000

2 Узоқ муддатли 
инвестициялар     Қўшилган капитал    

3 Капитал қўйилмалар     Резерв капитал 167903 167903

4 Товар-моддий 
захиралари 170448  153207  Тақсимланмаган фойда 413062,00 302599,00

5 Дебиторлар 39787,6 40683,5 Мақсадли тушум ва 
фондлар    

6 Пул маблағлари 77794,0 60942,0 Келгуси давр сарфлари ва 
тўловлари учун резервлар    

7 Қисқа муддатли 
инвестициялар 845750,0 761850,0 Узоқ муддатли 

мажбуриятлар    

8 Бошқа жорий активлар 12142,4 15061,0 Жорий мажбуриятлар 64957 61241

Жами активлар 1145922,0 1031743,0 Жами пассив 1145922 1031743,00

№ актив Йил 
бошига

Йил 
охирига Пассив Йил 

бошига 
Йил 

охирига

1 Асосий воситалар 228830   0 Устав капитали 1100000 1100000

2 Узоқ муддатли 
инвестициялар     Қўшилган капитал    

3 Капитал қўйилмалар     Резерв капитал 165000 165000

4 Товар-моддий 
захиралари     Тақсимланмаган фойда 7542037 7889359

5 Дебиторлар 871585 1012745 Мақсадли тушум ва 
фондлар 0  0

6 Пул маблағлари 596883 273642 Келгуси давр сарфлари ва 
тўловлари учун резервлар    

7 Қисқа муддатли 
инвестициялар 7323060 7936545 Узоқ муддатли 

мажбуриятлар    

8 Бошқа жорий активлар 8170 10277 Жорий мажбуриятлар 221491 78850

Жами активлар 9028528 9233209 Жами пассив 9028528 9233209

Кўрсаткичлар номи даромад Харажат

Маҳсулот сотишдан тушган соф тушум 715991

Сотилган маҳсулотлар таннархи
Маҳсулот сотишдан тушган ялпи фойдаси 715991

Давр харажатлари, жами: 334648
Асосий фаолиятнинг бошқа даромадлари 131778

Молиявий фаолиятнинг даромадлари, жами
Фоизлар шаклидаги харажатлар

Даромад солиғи тўлагунга қадар фойда 513121
Даромад (фойда) солиқ 89083

Фойдадан бошқа солиқлар ва йиғимлар

Ҳисобот даврида корхона ихтиёрида қоладиган 
соф фойда (зарар) 424038

Кўрсаткичлар номи даромад Харажат

Маҳсулот сотишдан тушган соф тушум 7199711

Сотилган маҳсулотлар таннархи
Маҳсулот сотишдан тушган ялпи фойдаси 7199711

Давр харажатлари, жами: 1291461
Асосий фаолиятнинг бошка даромадлари

Молиявий фаолиятнинг даромадлари, жами
Фоизлар шаклидаги харажатлар

Даромад солиғи тўлагунга қадар фойда 5908250
Даромад (фойда) солиқ 887970

Фойдадан бошқа солиқлар ва йиғимлар

Ҳисобот даврида корхона ихтиёрида қоладиган 
соф фойда (зарар) 5020280

«LOMBARD EVRIKA KREDIT»  МЧЖ
Жамиятнинг 2023 йилги бухгалтерия баланси

«CLASSIC LOMBARD»  МЧЖ
Жамиятнинг 2023 йилги бухгалтерия баланси

«IDEAL KREDIT-LOMBARD»  МЧЖ
Жамиятнинг 2023 йилги бухгалтерия баланси

МЧЖ «LOMBARD SERGELI KREDIT»
Жамиятнинг 2023 йилги бухгалтерия баланси

Жамиятнинг 2023  йилги молиявий натижалари тўғрисидаги ҳисоботи. Жамиятнинг 2023  йилги молиявий натижалари тўғрисидаги ҳисоботи.

Жамиятнинг 2023 йилги молиявий-хўжалик фаолияти «FTF-LEA-AUDIT»  АЖ аудиторлик 
ташкилоти томонидан аудиторлик текширувидан ўтказилган.

Жамиятнинг 2023 йилги молиявий-хўжалик фаолияти якунлари МЧЖ шаклидаги 
 «FTF-LEA-AUDIT»  аудиторлик ташкилоти томонидан аудиторлик текширувидан ўтказилган.

«Wyndham Tashkent» меҳмонхонасида 
«Мамлакатимиз хотин-қизларини 

тадбиркорликка ўқитиш бўйича «Анор» 
онлайн платформасини яратиш» 

лойиҳасининг якуний тақдимотига 
бағишланган конференция бўлиб ўтди. 

Унда тадбиркор ва ишбилармон аёллар, 
платформа ижодкорлари, бизнес экспертлар, 
халқаро ва ҳамкор ташкилотлар вакиллари қат-
нашди.

Таъкидланганидек, «Тадбиркор аёл» 
халқаро ишбилармон аёллар ассоциация  си 
Инновацион ривожланиш агентлигига «Мам-
лакатимиз хотин-қизларини тадбиркорликка 
ўқитиш бўйича онлайн платформа яратиш» 
 лойиҳаси ташаббуси билан чиқди ва 2022 
йилда ушбу ташаббус қўллаб-қувватланиб, бел-
гиланган тартибда танловга қўйилди. Ассоциа-
ция томонидан илмий-амалий гуруҳ шакллан-
тирилди. Гуруҳ фаолиятига иқтисод ва тадбир-
корлик, қонунчилик, бизнес муҳити бўйича 
мамлакатимизда энг кўзга кўринган олимлар, 
мутахассислар жалб қилинди.

«Анор» рамзий номи остида яратилган ўқув 
курслари мамлакатимизнинг 4 та ҳудудида 
офлайн синовдан ўтказилди, унинг дизайни 
бўйича фикр-мулоҳазалар, таклифлар ўрганиб 
чиқилди. Ва ниҳоят, «Анор» электрон платфор-
маси яратилиб, ўқув курслари ушбу платфор-
мага жойлаштирилди. 

Уни тайёрлаш жараёнида амалдаги миллий 
ва халқаро норматив-ҳуқуқий ҳужжатлар ўрга-
ниб чиқилди. Соҳадаги илғор ҳамда қонунчилиги 
ўхшаш бўлган хорижий давлатлар тажрибалари-
нинг тадбиркорлик фаолиятини ривожлантириш 
бўйича ҳуқуқий асослари таҳлил қилинди. Ил-
мий нашрларда мақолалар чоп этилди. 

Айтиш лозимки, «Анор» ягона онлайн плат-
формасининг амалиётга татбиқ этилиши ишби-
лармон аёллар ҳамда тадбиркорлик билан шуғул-
ланиш ниятида бўлган хотин-қизларга масофа-
дан туриб ўз билим ва малакаларини ошириш 
имконини беради. Бу жараён тизимли равишда 
йўлга қўйилиши натижасида бизнес-тренинглар 
ўтказиш учун бино ижараси ва бошқа мақсадлар 
учун сарфланадиган маблағлар иқтисод қили-
нади, муҳими, қатнашчилар вақти  тежалади. 

Комила БоЙмУродова
«ISHONCH» 

(минг сўмда)

(минг сўмда)(минг сўмда)

№ актив Йил 
бошига

Йил 
охирига Пассив Йил 

бошига 
Йил 

охирига

1 Асосий воситалар     Устав капитали 500000 500000

2 Узоқ муддатли 
инвестициялар     Қўшилган капитал    

3 Капитал қўйилмалар     Резерв капитал 75000 75000

4 Товар-моддий 
захиралари     Тақсимланмаган фойда 185350,00 113661,00

5 Дебиторлар 37284,7 36411 Мақсадли тушум ва 
фондлар    

6 Пул маблағлари 26166,0 100319,0 Келгуси давр сарфлари ва 
тўловлари учун резервлар    

7 Қисқа муддатли 
инвестициялар 791890,0 644180,0 Узоқ муддатли 

мажбуриятлар    

8 Бошқа жорий активлар 6995,3 2863,0 Жорий мажбуриятлар 101986,0 95112

Жами активлар 862336,0 783773,0 Жами пассив 862336,00 783773,00

Кўрсаткичлар номи даромад Харажат

Маҳсулот сотишдан тушган соф тушум 760454

Сотилган маҳсулотлар таннархи
Маҳсулот сотишдан тушган ялпи фойдаси 760454

Давр харажатлари, жами: 575771
Асосий фаолиятнинг бошқа даромадлари 111232

Молиявий фаолиятнинг даромадлари, жами
Фоизлар шаклидаги харажатлар

Даромад солиғи тўлагунга қадар фойда 295915
Даромад (фойда) солиқ 46935

Фойдадан бошқа солиқлар ва йиғимлар

Ҳисобот даврида корхона ихтиёрида қоладиган 
соф фойда (зарар)

248980

Кўрсаткичлар номи даромад Харажат

Маҳсулот сотишдан тушган соф тушум 988989

Сотилган маҳсулотлар таннархи
Маҳсулот сотишдан тушган ялпи фойдаси 988989

Давр харажатлари, жами: 534340
Асосий фаолиятнинг бошқа даромадлари 201555

Молиявий фаолиятнинг даромадлари, жами
Фоизлар шаклидаги харажатлар

Даромад солиғи тўлагунга қадар фойда 656204
Даромад (фойда) солиқ 102290

Фойдадан бошқа солиқлар ва йиғимлар

Ҳисобот даврида корхона ихтиёрида қоладиган 
соф фойда (зарар) 553914

Жамиятнинг 2023  йилги молиявий натижалари тўғрисидаги ҳисоботи. Жамиятнинг 2023  йилги молиявий натижалари тўғрисидаги ҳисоботи.

Жамиятнинг 2023 йилги молиявий-хўжалик фаолияти якунлари МЧЖ шаклидаги «FEnIKc 
FInAncE» аудиторлик ташкилоти томонидан аудиторлик текширувидан ўтказилган.

Жамиятнинг 2023 йилги молиявий-хўжалик фаолияти якунлари МЧЖ  шаклидаги «FEnIKc 
FInAncE» аудиторлик ташкилоти томонидан аудиторлик текширувидан ўтказилган.

(минг сўмда)

№ актив Йил бошига Йил охирига Пассив Йил бошига Йил охирига

1 Асосий воситалар Устав капитали 500000 500000

2 Узоқ муддатли
инвестициялар Қўшилган капитал

3 Капитал қўйилмалар Резерв капитал 75000 75000

4 Товар-моддий
захиралари Тақсимланмаган фойда 447495,00 493914,00

5 Дебиторлар 63977,0 52975,5 Мақсадли тушум ва
фондлар

б Пул маблағлари 44526,0 49717,0
Келгуси давр сарфлари

ва тўловлари учун
резервлар

7 Қисқа муддатли
инвестициялар 981780,0 1029780,0 Узоқ муддатли

мажбуриятлар

8 Бошқа жорий активлар 4727,0 2877,5 Жорий мажбуриятлар 72515,0 66436

Жами, активлар 1095010,0 1135350,0 Жами, пассив 1095010,00 1135350,00

Конференция

«АнОР»
онлайн платформаси 

яратилди

Жараён 

ЎЗ КАСБИнИнГ ФИдОЙИЛАРИ
Қиш фаслида иссиққина уйимизда бемалол яшаймиз ёки иш кабинетимизда хотиржам ўтириб, вазифамизни бажарамиз. Аммо бундай шароитни яратиш 

учун ушбу соҳа ишчи-хизматчилари кеча-ю кундуз тинимсиз меҳнат қилишларини кўпинча хаёлимизга ҳам келтирмаймиз. Шу боис биз уларнинг фаолияти 
билан яқиндан танишмоқчи бўлиб, пойтахтимизнинг Яккасарой туманидаги Тошкент иссиқлик электр марказига йўл олдик. 

Эълонлар

Ўзбекистон касаба уюшмалари Федерация-
 си раҳбарияти ва жамоаси кўп йиллар даво-
мида Жиззах вилояти касаба уюшмалари ти-
зимида фаолият юритган, касаба уюшмалари 
фахрийси

шукур ТоЖиҚУЛов
вафот этгани муносабати билан марҳумнинг 
оила аъзолари ва яқинларига чуқур таъзия 
изҳор этади.

Ўзбекистон давлат жаҳон тиллари уни-
верситети ректорати ҳамда касаба уюшма 
қўмитаси университетнинг Немис тили ама-
лий фанлар кафедраси катта ўқитувчиси Шо-
киржон Холматовга отаси

Солижон ота ХоЛмаТов
вафот этгани муносабати билан ҳамдардлик 
изҳор этади.

Омад деганинг Сирдарёнинг балиғи эканми, 
нима бало, бир кетса сира тутқич бермас экан: 
бултур ТошДУдан йиқилувдим, бу йил Пединс-
титут мандатидан ўтолмадим. 

Институт ҳовлисида гарангсираб турсам, 
ориқ, новчадан келган йигит ёнимга келди. 
Ҳужжат, имтиҳон топшириш жараёнида тани-
шиб қолган эдик Кўбай деган бу йигит билан.

– Ҳа, жўра, сувга бўккан бўлкадай шалпайиб 
турибсиз, бўмадими? – деди Кўбай ҳамдард 
оҳангда. – Бизнинг чўбирам чортоққа ярамади. 
Нечаво, ишлаб, ўқийверамиз. Кетдик.

Беихтиёр унга эргашдим. 
1966 йилги зилзиладан кейин Тошкент катта 

қурилиш майдонига айланган, институтлар-
нинг кундузги бўлимига киролмаганлар, қури-
лишда ишлаш шарти билан кечки бўлимларга 
қабул қилинарди ўша пайтда. 

Кўбай Низомий номидаги Тошкент давлат 
педагогика институтининг Химия-биология, 
мен Ўзбек тили ва адабиёти факультети кечки 
бўлимининг талабаси бўлдик шу куни. Кўбай 
киришимли йигит эди. Учрашиб, гурунглашиб, 
янаям яқинлашиб қолдик. У суҳбатларда Қур-
дош деган роса «китобхўр» укаси борлиги, шу 
укаси адабиётчи бўлмоқчилиги ҳақида кўп га-
пирар ва: «Укам бизга ўхшаб чангга булан-
майди, кундузгида ўқийди. Келсин, албатта, 
таништириб қўяман, акалик қиласиз, хўпми?», 
дея илжайиб қўярди.

Аканинг эзгу ниятими, уканинг толеи ёруғ-
лигими, ишқилиб, Қурдош деган бола икки йил-
дан кейин мактабни тамомлаб келди ва «чанг-
 га буланмай» кундузгига қабул қилинди. Бу 
пайт  да мен ҳам чанг-чунгдан қутулган, яъники, 
кечкидан кундузги бўлимга ўтган эдим. Кўбай 
жўрам айтганини қилиб, мени укаси – тўқ буғ-
дой ранг  ли, ўрта бўйли, қотмадан келган йигит 
– Қурдошбой билан таништирди. Аммо, ука ака-
нинг ғирт тескариси экан: ака – шалдир-шул-
дир, ука – туртмасанг оғиз очмайди; ака – 
камтар, киришимли, уканинг алланимадан но-
розидек тиришиб, елкасини қисиб юришлари 
одамни ҳуркитади – кўкрагингдан итараётган-
дай бўлаверади. Оловга қарагандай кўзларини 
қисволиб, синчков тикилишлари эса менга кўп 
тирғалма, дегандек шаштингни қайиради. Яна 
денг, шу индамас ҳолида «Чашма»нинг биронта 
машғулотини қолдирмайди. Ҳаммадан олдин 
келади, орқароққа жойлашади, миқ этмай ўти-
ради, эшитади-эшитади, сўнг индамай чиқиб 
кетади. Бир куни...

«Бир куни» ҳақида гапиришдан олдин, 
«Чашма» тўгараги тўғрисида озгина маълумот 
беришим керак. Ёзув-чизувга қизиқадиган та-
лаба-ёшлар учун ўзига хос мактаб эди бу тўга-
рак. «Зулфия, Саид Аҳмад, Шукрулло, Ҳамид Ғу-
лом, Иззат Султон, Рамз Бобожонлар шу ерда 
қалам чархлаган», дерди ифтихор билан жинга-
лак сочлари кенг пешонасида жилваланиб ту-
радиган раҳбаримиз Пирмат Шермуҳаммедов. 
Куюнчак ва тиниб-тинчимас эди устозимиз. 
Бир кун Абдулла Орипов, бир кун Эркин Воҳи-
дов, бир кун Омон Матжон яна бир кун Маъруф 
Жалил ёки Рауф Парфини бошлаб келар, эл суй-
ган шоир ва ёзувчиларнинг ҳаммаси билан уч-
рашган эдик «Чашма» қучоғида. Машғулотлар, 
муҳокамалар ўта жиддий тарзда олиб борилар, 
тўгаракда бош ланган муҳокамалар анчагача 
коридору аудиторияларда давом этарди. 

2

Энди «бир кун» ҳақида.
Ўша куни юқори курсда ўқийдиган Шахаев-

нинг шеърлари муҳокама қилинадиган бўлди. 
Машқлари институтнинг «Совет педагоги» га-
зетаси ва «Тошкент оқшоми», «Ёш ленинчи» 
(ҳозирги «Ёшлар овози») каби нашрларда 
чиқиб турадиган, жуссасига ярашмаган дўрил-
доқ овозли Шахаев ўзини таниқли шоирлардек 
тутар, танаффус пайтларида дераза токчасига 
суянган кўйи папирос тутатиб, юқоридан қараб 
гаплашар, салмоқли қадамлар билан бошини 
мағрур кўтариб, бир-бир босиб юрарди кори-
дорларда.

Домла Шермуҳаммедов ёш шоир шеърлари 
ҳақида лўнда маълумот берди. Мавзу эшигини 
қия очгач, «доклад» учун сўзни курсдошимиз, 
шеърлари ашула ҳам бўлган шоир Маъмур Но-
сирга берди. Кўзойнаги қаддига ярашимли, 
сочлари Отеллоникидек жингалак нотиқ, Ша-
хаев шеърларидаги ютуқ ва камчиликлар 
тўғрисида хийла бамаъни фикрлар билдирди. 
 Кейинги сўзловчилар эса негадир жамоа бўлиб 
мақтовга зўр беришди. «Шахаевнинг шеърла-
рида Лермонтовча туйғулар кўпириб турибди», 
«Шарқона донолик бор», «Табиат манзарала-
рини моҳир рассомдек тасвирлайди», «Абдулла 
Ориповнинг иси келади...».

Таърифлар авжланиб-мавжланаётганда, ин-
дамас Қурдошдан садо чиқиб кетса денг.

– Домла, мен ҳам гапирсам майлими? – деди 
у мактаб ўқувчисидек одоб билан ўнг қўлини 
кўтариб.

– Қурдошбой, қани-қани? – хурсанд бўлиб 
кетди Пирмат домла.

Ҳаммамиз «ялт» этиб Қурдош ўтирган то-
монга қарадик.

Ҳамиша бир чеккада бечорасиниб ўтиради-
ган одамдан бундай саснинг чиқиши кутилма-
ган ҳодиса эди-да! Бунинг устига, кимсан, Пир-
мат Шермуҳаммедовдек устознинг «Қурдош-
бой» деб туриши... Қойил! Қурдош аллақачон 
Шермуҳаммедовдек таниқли танқидчининг на-
зарига тушибди. Бундай ҳавасли мартабага қа-
чон сазовор бўлиб улгурди – буниси энди яна 
бир ҳайрат.

Қурдош аввал домлага, сўнг қани, бу бола 
нима деркин, деган қизиқиш билан ўзига тики-
либ турган кўзларга бир қур назар ташлади, ўзи-
дан тўрт-беш ёш катта бўлган йигит-қизларнинг 
шивир-шивирига эътибор қилмади, юзларида 
қатъият пайдо бўлиб, кўксини бир қадар кўтариб, 
бамайлихотир фикрини баён қилишга киришди:

– Шахаевнинг машқларини синчиклаб ўқи-
дим. Ҳаваскорликдан анча баланд. Ўқиган, ўр-
ганган, шеър ёзиш қоидаларини яхши билади. 
Равон ўқилади. Бадиий топилдиқлар йўқ эмас. 
Лекин бу уни Лермонтов ёки Абдулла Орипов 
демоққа изн бермайди. Баҳолашга шу хилда ён-
дашадиган бўлсак, бу ерда ўтирганларнинг би-
рини Пушкин, бирини Қодирий, бошқасини Эр-
кин Воҳидов, яна бирини Байрон дейишимизга 
тўғри келади.

– Биз – Белинский. Шундайми Қурдошжон? – 
кулиб юборди Пирмат домла. – Қурдошжон тўғри 
таъкидлаяпти, – домла шу сўзларни айтаё тиб, 
жойидан туриб кетди. Кейин бошини хам қилиб, 
жингалак сочли кенг пешонасини тириштириб, 
ўнг қўлининг бош ва кўрсаткич бармоқларини ия-
гига олиб борган кўйи у ёқдан-бу ёққа юрди. То-
моқ қириб, ўйчан давом этди: – Офаринбозлик – 
пуфакка ўхшайди. Сиз ҳозирдан қочинг асоссиз 
мақтовлардан. Фойда – чин сўзда, чин ҳақиқатда. 
Қани, Қурдошбой, гапиравер, давом эт.

Домланинг қўллови далда бўлган эса-да, 
Қурдош синини бузмади. Ўша вазмин оҳангда 
Шахаев шеърларининг ўзига хос жиҳатларини 
рўй-рост таҳлил қилаверди. 

– Шеър – юрак, қалб, эҳтирос маҳсули. Зўра-
килик, мақтанчоқлик, манманлик кетмайди 
шеъриятда. Катта шоирларга эргашиш мумкин, 
лекин бу тақлидга айланмаслиги шарт.

Уни эшитяпману, «Билим дегани худди ден-
гиз остидаги инжу каби беркиниб ётган экан ин-

дамасвой укамнинг ичида» деган хаёл ўтяпти 
кўнглимдан. Ҳар куни минбарма-минбар маъруза 
ирод қилиб юрадиган устоз-муаллим каби сай-
райди-я! «Сайрайди» деганим сал қўполроқдиру, 
аммо унинг бир зайлда, босиқ гапириши, гапла-
ридаги шеър, ижод тўғрисидаги тиниқ  фикрлари 
ҳайронликда ўтирганларни баттар ҳайратга сола-
ётганига қойил қолмай бўлмасди, ахир? 

Биринчи курс талабасининг «донолиги» 
юқори босқич талабаларига, хусусан, Шахаев 
ижодини мақтаганларга унча ўтиришмаган 
бўлса-да, биронтаси «ғинг» деб эътироз билдир-
мади. 

Кўбай жўрам аллақачон таништирган, мен 
бўлсам ўзимча «одамови бола», деб юрган Қур-
дош ўша куни бир лаҳзада каттакон оғочга ай-
ланиб кетгандек бўлди гўё.

Институтни тамомлаб, «Ленин учқуни» (ҳо-
зирги «Тонг юлдузи») газетасида ишлаётган 
кунларим эди. Бир балоларни ёзиб-чизиб ўти-
рувдим. Кутилмаганда Қурдош кириб келди. 
Худди томдан тараша тушгандек:

– Кўбай жўрангиз сиздан қаттиқ хафа, – деса 
бўладими!? – Неча марталаб Самарқандга, Ур-
гутга борсангиз ҳам бирон марта мундай бури-
либ, Қўшработга кирай, жўрамни кўрай, демаб-
сиз.

– Ҳамма айб сизда. Бир марта бўлсаям юр, 
дедингизми?

– Акамнинг ўпкалагани, юринг, кетдик, дега-
нимда, – кулимсиб давом этди у. – Азим ака би-
лан Ғаффор тайёр. Сизга қараб турибмиз. Ҳай 
десангиз, эртагаёқ жўнаймиз.

Шундай бўлди.
Қайдасан, Қўшработ, деб тонг саҳарда йўлга 

чиққан «Москвич»имиз қуёш бир терак бўйи 
кўтарилар-кўтарилмас Қўшработнинг Пангат 
қишлоғига кириб борди.

Нурота тоғлари этагида ястанган бу қишлоқ 
манзаралари нималари биландир Ургутга – мен 
туғилган жойларга ўхшаб кетаркан. Фақат туя 
ўркачлари каби бир-бирига мингашиб-туташиб 
кетган пасту баланд қирлар сероб экан бу томон-
ларда. Қирларнинг этаклари боғ-роғ, дала-дашт.

Ҳа, айтгандай, шу орада бўлиб ўтган айрим 
воқеаларни айтиш эсимдан кўтарилибди. Ўтган 
вақтда Қурдош олий маълумот ҳақидаги дип-
ломни чўнтакка уриб, қишлоғига жўнаб кетди. 
Устозимиз Пирмат Шермуҳаммедовнинг: «Инс-
титутда қол, сен илмий иш қилишинг керак», 
дея ёзғиришларига қарамай, шундай қилди. 
Нега ундай қиляпсиз, домла ҳаммагаям бунақа 
демайди, десак, бир-икки йил мактабда муал-
лимлик қилайин, мендан олим чиқадими-йўқми, 
ундан кейин кўрамиз, деб кетворди.

Икки йилми, уч йил ёки кўпроқми, тумандаги 
50- ва 62-ўрта мактаб ўқувчиларига ўзбек тили 
ва адабиёти фанидан дарс берди. Кейин кутилма-
ганда яна Тошкентда – Фанлар Академиясининг 
Тил ва адабиёт институтида пайдо бўлди.

– Ана энди илмий иш қилсак бўлади, – деди 
қатъият билан у. – Шаҳардан олисларда, овлоқ 
жойларда ишлаб, ўзимни хўб синадим. Талаба-
ликда бошлаган ишни давом эттирмасам бўл-
маслигига ишонч ҳосил қилдим. 

Талабаликда бошланган иш «Болалар ада-
биётида реалистик принципларнинг шаклла-
нишида адабий танқиднинг роли» деб ном-
ланарди. Илмий иш қилиш игна билан қудуқ 
қазишга ўхшайди, дейишади. Қурдошнинг мав-
зусини қаранг... Бунақанги мураккаб мавзулар 
узоқ изланиш ва машаққатли меҳнатни талаб 
қилади. Шундай ҳам бўлди. Роса 8 йил деганда 
чўққи забт этилди: диссертация муваффақиятли 
ҳимоя қилиниб, Қурдош Қаҳрамонов филология 
фанлари номзоди илмий даражасига эришди. 

...Анча йиллар бўлувди Кўбай қардошимни 
кўрмаганимга. Бироз тўлишибди, гаплари ваз-
мин, қишлоқ ўқитувчисининг типик вакилига 
айланибди.

Ҳовлига кирар-кирмасимиздан Ялғаш 
 муаллим қуйруғи саватдай қўчқорлардан би-
рини оёғимиз остида сўйиб ташлади. Катта қо-
зонда билқиллаб шўрва қайнай бош лади.

Қурдошларнинг оиласини яхши билмас 
эканман. Бир ҳовли, бир маҳалла экан: Кўбай, 
Қурдош, Рўзибой, Алибой, Валибой, Собирбой, 
Мавсума, Озода, Зулфия, Осиё...

– Ўзларидан кўпайишиб юришсин, ука-син-
гиллари кўп бўлсин деган ниятда тўнғичимиз 
туғилганида Кўбай деган исм қўювдик, – деб 
изоҳлаган бўлди суҳбатлашиб ўтирганимизда 
Ялғаш муаллим. – Худойимга шукур. Кўпа-
йишди. Катталарини  институтларда ўқитдик, 
кичкиналари мактабда ўқияпти. Набиралар, 
ана, тўполон қилиб юришибди чопқиллаб. 

Донолик ўз-ўзича оқиб ётадиган дарё эмас. 
У ҳаётдаги оила деган, китоб деган энг тоза бу-

лоқлардан сув ичади. Пангатга келиб англа-
ган ҳақиқатларимдан бири шу бўлдики, Ялғаш 
муаллим карвонидаги ҳамма ҳавас қиладиган 
меҳнаткаш ва оқил фарзандлар ҳам мусаффо 
булоқлардан сув ичиб, вояга етган. Ялғаш му-
аллим билан Нозбуви она фарзандларининг 
ҳаммасини билимли ва одобли қилиб тарбияла-
ганларки, бу фазилатлар болаларнинг ҳар бир 
ҳаракатида сезилиб турарди.  Шуларнинг бит-
таси – Қурдош. 

Ҳозир дўст ё танишинг Америка ёки ундан 
олис юртларга бориб келса ҳам худди Тошкент-
дан Тўйтепага боргандек оддий қабул қилинади. 
У замонларда, масалан, пойтахтдан Қўшработга 
меҳмон келиши қишлоқ аҳли учун унча-мунча 
байрамдан кам бўлмаган воқеага айланиб ке-
тарди. Қурдошнинг синфдошлари, қариндош-
лари, қўшнилари туришибди денг, меҳмонлар 
аввал бизникига боради, бўлмаса хафа бўламан, 
деб. Мезбонларнинг кўнг лига қараймиз десак, 
бир ҳафтаям камлик қиладиган. Сафаримиз 
бўлса бир кунлик. Ялғаш муаллим, нафақат му-
аллим, балки қишлоқ оқсоқоли ҳам эмасми, йў-
лини топди, бир гала бўлиб, боғотга жўнадик. 

Боғот – қишлоқ тепасидаги қир-адирлар ора-
сида яшнаб ётган боғ-роғларнинг ҳавоси шу қа-
дар соф, шу қадар тоза эдики, нафас олиб тўй-
майсан. Қушларнинг сайрашини айтмайсизми? 
Дарахтларнинг бунчалик кўп гуллаганини шу 
чоққача ҳеч кўрмагандим. Олмалар худди оқ 
ҳарир рўмол ўраган келинчаклар каби сулув. 
Майсалар, кўкатлар, чечаклар, гуллар ҳидига 
кўмилиб кетган эди боғот. Бундай гўзаллик 
ҳаммадан аввал шоир Азим Суюнни тўлқинлан-
тириб юборди:

Ҳар пайдо лаҳзада умрим бор менинг,
Ҳар битта кунимда келажагим бор.
Ҳар эсган насимда уним бор менинг,
Ҳар ўсган гиёҳда умидим пойдор.

Шоирнинг дарёдай эмранишлари қушларни 
янада жунбушга келтирди, гулларга бурканган 
нозик новдалар силкинди, майсалар тебранди.

– Азим ака зўр-да, – қулоғимга шивирлади 
Қурдош. – Табиат дунёсини сув қилиб ичган, бу-
нақа шоир бошқа йўқ. Аканинг шеърларида ги-
ёҳлар, оғочлар, жилғалар, жондору жонивор-
лар ақлли инсонга айланиб кетади гўё, дўстинг, 
оғанг бўлиб сўзлашади, дардлашади, фикрла-
шади. Сатрларидаги теранлик, донолик, ба-
диий образларни айтмайсизми? Қадимги Шарқ 
мумтоз шеърияти сирларини мукаммал эгалла-
маган шоир бундайин таъсирли ёзолмайди. 

– Азим Суюн ижодини ўрганишимиз керак, – 
гапга қўшилди Алибой. Айтмоқчи, Алибой ҳам 
Қурдош акасининг издоши, бўлажак адабиёт-
чи-олим, ҳозир илмий иш қиляпти. – Шеъриятда 
ўз осмонини яратган шоир Азим ака. Биринчи 
китобини «Менинг осмоним» деб номлагани 
беҳудамас. Ўқисанг, ичингга баҳор ҳаволари 
оқиб кираётгандай бўлади, ҳаприқиб кетади 
одам.

Кўбай жўрам ҳам Азим Суюн шеъриятининг 
ихлосманди эмасми, мушоирани давом эттириб 
кетди: 

Қайдадир жононлар кулгиси келар,
Киши бундан кетмай тургиси келар.
Уларнинг ичида бизнинг ёр борми,
Оҳ-оҳ, саболардан гул иси келар.

Ҳадемай қуёш боғотдаги баланд дарахт-
лар оша қирлар ортига беркинди. Аста-аста қо-
ронғи чўкди. Булбуллар янада қаттиқроқ, янада 
баландроқ овозда чаҳ-чаҳ уриб сайрашга туш-
дилар. Кундузи жимиб, кечаси сайровчи қуш-
лар уларнинг навосига жўр бўлди. Пешинда 
бошланган Пангат гурунглари шу тарзда алла-
маҳалгача давом этди.

Гўзал одати бор-да Қурдош дўстимнинг: 
«кўргим кепкетти», деб кутилмаган пайтда 
пайдо бўлиб қолади.

Бугун ҳам шундай бўлди.
– Университетга кетаётувдим, қарасам, дарс 

бошланишига ҳали вақт бор, мошинни пастга 
қўйдим-у, тўғри кириб келавердим.

Хурсанд бўлиб кетдим. Атоқли олим, ар-
доқли адабиётшунос – синчи Қозоқбой Йўлдош-
нинг «Жиловланмаган тафаккур маҳсули» кито-
бини ўқиб, олган таассуротларимни ким билан-
дир баҳам кўргим келиб турган эди.

– Айни вақтида келдингиз-да! Мановини ўқи-
ган чиқарсиз? 

– Маза қилдингизми? – саволимга савол би-
лан жавоб қайтараркан, тўлқинланиб кетди Қур-
дош. – Аллома Қозоқбой ака, аллома! Тили, та-
факкур тарзи, фикрлардаги салмоқ! Ёзувчи бўл-

ганида Айтматов ёки Маркесдан кам бўлмасди. 
Сўзни жонидан яхши кўради, иззат қилади, 
 қадрлайди. Китобларининг номини кўринг: 
«Ёниқ сўз», «Очқич сўз», «Сўз ёлқини»...

– Яна битта китоб бор: «Сўзу сўз».
– У китоб Сувон Мелиники. Сувон акаям зўр.
Гурунгимиз бирпасда арқондай эшилиб 

кетди. Қурдош қурмағур, мундай ташқаридан 
қарасангиз, камгап, оғиркарвонга ўхшайди-ю, 
аммо мавзу адабиёт томон бурилганда булбули-
гўё бўлиб кетади – тўхтатолмай қоласиз.

Мана, ҳозир ҳам у гапиряпти, мен эшитяп-
ман. Эшита туриб, зимдан юзларига қарайман. 
Ёшлик эсга тушади. Қани пешонада кўпириб 
турган қалин сочлар, бургутникидай ўткир кўз-
лар? Тарам-тарам ажинлар қачон пайдо бўлди? 
«Ўйлаб боши қотмаган кишининг пешонасида 
ажин нима қилсин» тасалли бераман ўзимга. 
Қурдош ишлади. Умр бўйи тинмай бошини қо-
тириб ишлади.

«Ҳамма ҳикмат меҳнатда, – дерди раҳматли 
устозимиз Пирмат Шермуҳаммедов.  – Меҳнат 
қилган одам илмнинг кўрки – туморига айла-
нади».

Устоз ўгитларига амал қилган Қурдош би-
ровлар билан чойхоналарда чақ-чақлашиб 
вақтини шамолга совурмади. Ишни осон би-
тириш йўлини излаб, фойдаси тегиши мумкин 
бўлган одамларнинг бўсағасида ётиб олмади, 
кўнгли чоп маслигини сездими, индамай қўл 
силтаб кетаверди.

«Пешонадаги ажинлар бекорга эмас, – дей-
ман ич-ичимдан ғурурланиб. – Умр ўтган йил-
лар билан эмас, қилинган ишлар билан ўлча-
нади. Қурдош бир эмас, бир неча олим қилиши 
мумкин бўлган юмушларни бажарди».

 У Пангатдан Тошкентга қайтиб келгани-
дан сўнг ишни Ўзбекистон Фанлар Академияси-
нинг Тил ва адабиёт институтида лаборантлик-
дан бошлаганини юқорида айтган эдим. Кейин 
катта лаборант, кичик илмий ходим бўлди. 1988 
йилда номзодлик, 2012 йилда докторлик дис-
сертациясини ҳимоя қилди.

1989 йилдан ўзи таҳсил олган Низомий но-
мидаги Тошкент давлат педагогика институтида 
катта ўқитувчи бўлиб ишга ўтган Қурдош Қаҳра-
монов 41 йиллик муаллимлик фао лиятининг 30 
йилдан ортиғини шу қадрдон даргоҳ қучоғида 
ўтказди. «Ўзбек адабиёти», «Адабий танқид 
тарихи», «Ўзбек болалар адабиёти» курслари 
бўйи  ча рисолалар, «Янгиланиш жараёнлари», 
таниқли адабиётшунос олимлар билан ҳамму-
аллифликдаги «Ўзбек адабий танқиди тарихи» 
дарслиги, «Адабий танқид: янгиланиш жараён-
лари», «Адабий танқид ва ўзбек болалар ада-
биёти», «Ижод ва эътиқод» номли монография-
лар, Қамбар Ота ижодига бағишланган «Бола-
ликка ошуфта кўнгил», «Ижод ва эътиқод» каби 
китоблари шу даргоҳда дунёга келди. Профес-
сор-ўқитувчилар билан ҳамкорликда мультиме-
диали ўқув-услубий мажмуалар яратиб, наму-
навий ўқув дастурлари тузишда фаол иштирок 
этди. Кўп йиллар ОАК қошидаги экспертлар 
кенгашида филология фанлари йўналиши бўйи-
 ча эксперт аъзоси сифатида холис ва самарали 
ишлади. Унинг бакалавриат ва магистратура 
йўналишларидаги ўқув курслари бўйича маъ-
руза ва амалий машғулотлари ҳозир ҳам таълим 
жарёнида кенг фойдаланилмоқда. 

Кечаги талаба шу тариқа таниқли адабиёт-
шунос олимга айланди. Ўнлаб магистрлик дис-
сертацияларига, юзлаб бакалаврлик битирув 
малакавий ишларига раҳбарлик қилди. Гулноза 
Жўраева, Нафиса Умрзоқова, Дилафрўз Жаб-
борова, Феруза Бурҳонова, Маҳбуба Ўрозбоева 
сингари ўнлаб шогирдлари бугун фан доктор-
ларидир. Қурдош Қаҳрамонов мактабида шакл-
ланган бу иқтидорли олимлар эндиликда устоз-
лари ишини давом эттириб, ҳозирги адабий жа-
раёнларнинг долзарб муаммолари таҳлили ва 
тадқиқига оид илмий тадқиқотларни амалга 
оширмоқда.

Таниқли олимнинг бир қанча мақолалари 
АҚШ, Россия, Жанубий Корея, Саудия Арабис-
тони, Туркия, Украина, Қозоғистон, Озарбай-
жон каби мамлакатларнинг нуфузли илмий 
журналларида, турли тўпламларда чоп этилган. 

–  Вақт бўп қопти-ку! – деди бир маҳал соа-
тига кўз ташлаган суҳбатдошим илкис жойидан 
қўзғалиб. – Дарсим тўртинчи курсда. Талабалар 
кутиб қолмасин.

– Бир марта кечиксангиз кечикибсиз-да...
– Бир муаллимнинг қоида бузиши, юз тала-

банинг қоида бузишига сабаб бўлади, – кетиш 
тараддудида жавоб берди у. – Ўқитувчи ҳамма 
соҳада, ҳамиша, ҳаммага ўрнак бўлиши керак.

Кулишдик.
Кузатиб қўйдим.

абдусаид КЎЧимов,
Ўзбекистон Республикасида 

хизмат кўрсатган ёшлар мураббийси

Эссе

Тоза булок,лар

KO‘zGU Arzimagan va befoyda narsalarga keragidan ortiqcha vaqt sarflash dono 
odam uchun nihoyatda og‘irdir va bu uni mislsiz tashvishga soladi.

Aflotun


